
XVII. ҲУҚУҚБУЗАРЛИК 

 

1- БЎЛИМ. ЎЗБEКИСТОН РEСПУБЛИКАСИДА РЎЙХАТГА  

ОЛИНГАН ЖИНОЯТЛАР СОНИ 

 

Жиноят – тарихий жиҳатдан ўзгарувчан ижтимоий ва жиноий-ҳуқуқий 

салбий ҳодиса бўлиб, у маълум бир ҳудудда маълум вақт ичида содир этилган 

жиноятлар тизимидир. 

Жиноятларни таснифлаш – жиноятлар ўз хусусияти ва ижтимоий 

хавфлилик даражасига кўра: ижтимоий хавфи катта бўлмаган; унча оғир бўлмаган; 

оғир; ўта оғир жиноятларга бўлинади (Ўзб.Респ. ЖК 15-модда). 

 

Ҳуқуқ устуворлиги индекси бўйича дунё давлатлари рейтинги 

(2023 йил январь-июнь ойлари учун) 

 

 

 

 

 

 

 

 

 

 

 

 

 

 

 

 

 

 

World Justice Project қонун устуворлигини жамиятнинг қонунлар, 

институтлар, нормалар ва мажбуриятларнинг узоқ муддатли тизими сифатида 

белгилаб, ҳисобдорлик, давлат институтларининг шаффофлиги, адолатли қонунлар 

ва адолатнинг мавжудлигини таъминлайди. Қонун устуворлиги индекси –  

бу тадқиқот ёритилган мамлакатларда эксперт манбалари ва жамоатчилик фикри 

сўровларидан олинган маълумотлар асосида ҳисобланган бирлаштирилган кўрсаткич 

хисобланади. 

Мустақиллик йилларида Ўзбекистонда ҳуқуқбузарликларнинг олдини олиш 

ва жиноятчиликка қарши курашиш бўйича кенг қамровли чора-тадбирлар амалга 

оширилди, бу эса ҳуқуқ-тартиботини таъминлашда ижобий натижаларга эришиш, 

мамлакатда жиноятчилик билан боғлиқ вазиятни сезиларли даражада яхшилаш 

имконини берди. 

Шундай қилиб, Ўзбекистон Республикаси Ички ишлар вазирлиги 

маълумотларига кўра, 2023 йилнинг январь-июнь ойларида республика бўйича 

рўйхатга олинган жиноятларнинг умумий сони 49 541 тани ташкил этиб 1), ўтган 

йилнинг мос даврига нисбатан 6,5 % га кўпайди. Ушбу даврдаги жиноятлар сони  

10 минг кишига нисбатан 13,6 тага етди. 

Жиноятлар ўз хусусияти ва ижтимоий хавфлилик даражасига кўра: ижтимоий 

хавфи катта бўлмаган; унча оғир бўлмаган; оғир ва ўта оғир жиноятларга бўлинади.  

 

Жиноятлар динамикаси 

(тегишли йилнинг январь-июнь ойлари учун, бирлик) 

 

  

 

 

 

 

 

 

 

 

 

 

 

 

 

 

 

 

 

 

 

 

 

 
 

1) Шундан 534 та ҳолат Ўзбекистон Республикаси Транспортда жамоат хавфсизлигини 

таъминлаш департаменти (ТЖХТД) томонидан қайд этилган. 

Ижтимоий хавфи катта бўлмаган жиноятларга қасддан содир этилиб, 

қонунда уч йилдан кўп бўлмаган муддатга озодликдан маҳрум қилиш тарзидаги 

жазо назарда тутилган жиноятлар, шунингдек, эҳтиётсизлик оқибатида содир 

этилиб, қонунда беш йилдан кўп бўлмаган муддатга озодликдан маҳрум қилиш 

тарзидаги жазо назарда тутилган жиноятлар киради. 

Унча оғир бўлмаган жиноятларга қасддан содир этилиб, қонунда уч йилдан 

ортиқ, лекин беш йилдан кўп бўлмаган муддатга озодликдан маҳрум қилиш 

тарзидаги жазо назарда тутилган жиноятлар, шунингдек, эҳтиётсизлик оқибатида 

содир этилиб, қонунда беш йилдан ортиқ муддатга озодликдан маҳрум қилиш 

тарзидаги жазо назарда тутилган жиноятлар киради. 

Оғир жиноятларга қасддан содир этилиб, қонунда беш йилдан ортиқ, лекин 

ўн йилдан кўп бўлмаган муддатга озодликдан маҳрум қилиш жазоси назарда 

тутилган жиноятлар киради. 

Ўта оғир жиноятларга қасддан содир этилиб, қонунда ўн йилдан ортиқ 

муддатга озодликдан маҳрум қилиш ёхуд умрбод озодликдан маҳрум қилиш жазоси 

назарда тутилган жиноятлар киради. 

 

Ўзбекистон Республикасида ҳудудлар бўйича қайд этилган жиноятлар 

(тегишли йилнинг январь-июнь ойлари учун, бирлик) 

 

 

 

 

 

 

 

 

 

 

 

 

 

 

 

 

 

 

2023 йилнинг январь-июнь ойларида ҳудудлар бўйича энг кўп жиноятлар 

Тошкент шаҳрида (10 298 та), Фарғона (6 475 та), Тошкент (5 603 та) ва Андижон  

(3 717 та) вилоятларида, энг ками эса – Жиззах (1 626 та), Хоразм (1 339 та)  

ва Сирдарё (1 308 та) вилоятларида қайд этилган.  

Ўтган йилнинг мос даврига нисбатан жиноятлар сони Тошкент шаҳрида  

(83 та) ва Фарғона (946 та) вилоятида камайган бўлса, мазкур жиноятлар Наманган 

(733 та) ва Самарқанд (709 та) вилоятларида кўпайган. 

Охирги беш йил давомида (2019-2023 йиллар январь-июнь ойлари) қайд 

этилган жиноятлар сони 3,4 баробарга ошгани кузатилди. Демак, агар  

2019 йилнинг январь-июнь ойларида жиноятлар 14 633 тани ташкил этган бўлса, 

2023 йилнинг шу даврида бу кўрсаткич 49 541 тага етди. Шу билан бирга,  

2021 йилнинг январь-июнь ойларида (45 630 та) ўсиш кузатилди ва 2020 йилнинг шу 

даврига нисбатан 111,9 % ни ташкил этди. 2022 йилга нисбатан ўзгаришлар таҳлили 

шуни кўрсатдики, 2023 йилнинг январь-июнь ойларида жиноятчиликнинг кўпайиши 

3 012 та жиноятларни ташкил этди. 

 

Жиноятлар даражаси ҳудудлар кесимида 

(2023 йил январь-июнь ойлари учун, 10 минг аҳолига нисбатан ҳолатлар) 

 

 

 

 

 

 

 

 

 

 

 

 

 

 

 

 

 

 

 

2023 йилнинг январь-июнь ойларида 10 минг аҳолига нисбатан 

жиноятчиликнинг энг юқори даражаси Тошкент шаҳрида – 34,3 та, Тошкент –  

18,6 та, Фарғона – 16,1 та, Сирдарё – 14,5 та, Навоий – 14,0 та, Наманган – 12,3 та, 

Андижон 11,1 та ҳамда Бухоро – 11,1 та вилоятларида қайд этилган.  

Энг паст даражаси Жиззах – 10,9 та, Самарқанд – 9,4 та, Қашқадарё – 8,9 та 

ва Сурхондарё – 8,4 та вилоятларида, Қорақалпоғистон Республикасида – 8,8 та қайд 

этилган. Хоразм вилояти жиноятчилик даражаси бўйича охирги ўринни эгаллаб,  

бу ерда 6,8 та ни ташкил этди.  

Барча хизмат йўналишлари бўйича рўйхатга олинган жиноятларнинг 

ҳудудлар кесимида сони 

(2023 йил январь-июнь ойлари учун, бирлик) 

 

2023 йилнинг январь-июнь ойларида ижтимоий хавфи катта бўлмаган 

жиноятлар орасида Тошкент шаҳри – 20,2 %, Фарғона вилояти – 14,8 % билан етакчи 

ўринни эгаллаб турибди. 

Унча оғир бўлмаган жиноятлар орасида Тошкент шаҳри – 13,7 %, Тошкент – 

13,1 % ва Фарғона вилоятида – 11,1 % қайд этилган. Шу билан бирга, энг паст 

кўрсаткичлар Сирдарё (3,9 %) ва Хоразм (3,0 %) вилоятларида қайд этилди. 

 

 

 Жами* 

улардан: 

ижтимоий 

хавф катта 

бўлмаган  

жиноятлар 

унча оғир 

 бўлмаган 

 жиноят-

лар 

оғир 

 жиноят-

лар 

ўта оғир 

 жиноят-

лар 

Ўзбекистон 

Республикаси 
49 541 21 765 12 433 13 344 1 999 

Қорақалпоғистон  

Республикаси 
1 741 752 548 377 64 

вилоятлар:      

Андижон 3 717 1 574 971 1 008 164 

Бухоро 2 253 967 595 626 65 

Жиззах 1 626 711 510 379 26 

Қашқадарё 3 144 1 494 898 667 85 

Навоий 1 488 603 451 395 39 

Наманган 3 715 1 753 947 918 97 

Самарқанд 3 926 1 640 1 056 973 257 

Сурхондарё 2 374 1 016 655 600 103 

Сирдарё 1 308 455 486 302 65 

Тошкент 5 603 2 512 1 625 1 201 265 

Фарғона 6 475 3 228 1 384 1 702 161 

Хоразм 1 339 488 370 380 101 

Тошкент ш. 10 298 4 407 1 698 3 704 489 

ЖХТБ 534 165 239 112 18 

* Барча хизмат йўналишлари бўйича рўйхатга олинган жиноятлар 

Оғир жиноятлар Тошкент шаҳри – 27,8 %, Фарғона – 12,8 % ва Тошкент 

вилоятларида – 9,0 %, нисбатан кичик улуш Жиззах – 2,8 %, Навоий вилоятларига – 

3,0 % ва Қорақалпоғистон Республикасига – 2,8 % га тўғри келади. 

Ўта оғир жиноятлар бўйича ҳам Тошкент шаҳри – 24,5 %, Тошкент вилояти – 

13,3 % ва Самарқанд вилояти – 12,9 % билан етакчилик қилмоқда. Кам нисбатлар эса 

Навоий – 2,0 %, Жиззах – 1,3 %, вилоятлари ва Қорақалпоғистон Республикасида – 

3,2 % кузатилди. 

Қонунчиликка кўра, жиноятлар иқтисодиёт соҳасидаги, тинчлик  

ва хавфсизликка қарши, ҳарбий хизматни ўташ тартибига қарши, ҳокимият, 

бошқарув ва жамоат бирлашмалари органларининг фаолият тартибига қарши, 

шахсга қарши, жамоат хавфсизлиги ва жамоат тартибига қарши, экология 

соҳасидаги жиноятлар бўлимларига ажратилади. 

Рўйхатга олинган жиноятларнинг аксарияти иқтисодиёт соҳасидаги 

жиноятлар – 45,0 %, жамоат хавфсизлиги ва жамоат тартибига қарши жиноятлар 

иккинчи ўринда – 22,6 %, шу билан бир қаторда ҳокимият, бошқарув ва жамоат 

бирлашмалари органларининг фаолияти тартибига қарши жиноятлар – 16,7 %, 

шунингдек, шахсга қарши жиноятлар – 15,1 % ни ташкил этди. 

Тинчлик ва хавфсизликка қарши жиноятлар – 0,4 %, экология соҳасидаги 

жиноятлар – 0,2 % ни ташкил этди. 

 

Жиноятларнинг умумий таснифи 

(тегишли йилнинг январь-июнь ойлари учун, бирлик) 

Иқтисодий соҳада қайд этилган жиноятлар сони 

(тегишли йилнинг январь-июнь ойлари учун, бирлик) 

 

 

 

 

 

 

 

 

 

 

 

 

 

 

 

 

 

 

 

 

 

 

2023 йилнинг январь-июнь ойлари якунларига кўра иқтисодий жиноятлар 

ичида жами 8 844 та фирибгарлик (алдаш ёки ишончни суиистеъмол қилиш йўли 

билан ўзганинг мулкини ёки ўзганинг мулкига бўлган ҳуқуқни қўлга киритиш)  

(39,7 %), 7 115 та ўғрилик (ўзганинг мол-мулкини яширин равишда талон-торож 

қилиш) (31,9 %), 2 909 та ўзлаштириш ёки растрата йўли билан талон-тарож 

қилиш (13,1 %), 714 та солиқ тўлашдан бўйин товлаш (3,2 %), 292 та талончилик 

(1,3 %), 197 та товламачилик (0,9 %), 159 та қалбаки пул, акциз маркалари ёки 

қимматли қоғозлар ясаш, уларни ўтказиш (0,7 %), 108 та сохта тадбиркорлик 

(0,5 %), 70 та босқинчилик (ўзганинг мол- мулкини талон-торож қилиш мақсадида 

ҳужум қилиб, ҳаёт ёки соғлиқ учун хавфли бўлган зўрлик ишлатиб ёхуд шундай 

зўрлик ишлатиш билан қўрқитиб содир этиш) (0,3 %) ва 1856 та бошқа турдаги  

(8,4 %) жиноятларини ташкил этади. 

Фирибгарлик – алдаш ёки ишончни суиистеъмол қилиш йўли билан 

ўзганинг мулкини ёки ўзганинг мулкига бўлган ҳуқуқни қўлга киритиш (Ўзб.Респ. 

ЖК 168-модда). 

Ўғрилик – яъни ўзганинг мол-мулкини яширин равишда талон-торож қилиш 

(Ўзб.Респ. ЖК 169-модда). 

Шахсга қарши қайд этилган жиноятлар 

(тегишли йилнинг январь-июнь ойлари учун, бирлик) 

 

 

 

 

 

 

 

 

 

 

 

 

 

 

 

 

 

 

 

 

2023 йилнинг январь-июнь ойларида 2021 йилнинг мос даврига нисбатан 

қуйидаги жиноят турлари камайган: қасддан баданга енгил шикаст етказиш –  

22,3 % га, одам савдоси – 16,2 % га, қасддан одам ўлдириш ва одам ўлдиришга 

уриниш – 14,3 % га, қасддан баданга оғир шикаст етказиш (ҳаёт учун хавфли 

бўлган қасддан баданга оғир шикаст етказиш натижасида кўриш, сўзлаш, эшитиш 

қобилиятини йўқотиш) 9,0 % га ва ўзини ўзи ўлдириш даражасига етказиш –  

3,4 % га камайди.  

Жиноятларнинг қуйидаги турлари бўйича ўсиш қайд этилди: вояга етмаган 

ёки меҳнатга лаёқатсиз шахсларни моддий таъминлашдан бўйин товлаш –  

3 баробарга, таносил касаллиги ёки ОИВ касаллиги/ОИТСни тарқатиш –  

26,6 % га, эҳтиётсизлик орқасидан одам ўлдириш – 18,2 % га, номусга тегиш ва 

номусга тегишга уриниш – 11,6 % га, ўсган. 

Босқинчилик – ҳаёт ва соғлиқ учун хавфли зўравонлик қўллаш ёки шундай 

зўравонлик қилиш таҳдиди билан бировнинг мулкини ўғирлаш мақсадида қилинган 

ҳужум (Ўзб.Респ. ЖК 164-модда). 

Талончилик – ўзганинг мулкини очиқдан-очиқ ўғрилаш (Ўзб.Респ. ЖК  

166-модда). 

Жамоат хавфсизлиги ва жамоат тартибига қарши жиноятлар сони 

(тегишли йилнинг январь-июнь ойлари учун, бирлик) 

 

 

 

 

 

 

 

 

 

 

 

 

 

 

 

 

 

 

 

 

2023 йилнинг январь-июнь ойларида 2021 йилнинг худди шу даврига 

нисбатан жиноятларнинг қуйидаги турлари: гиёҳвандлик воситаларини тайёрлаш 

ёки сотиш – 60,1 % га, қурол, ўқ-дорилар, портловчи моддаларни қонунга хилоф 

равишда сақлаш – 32,8 % га, қимор ва таваккалчиликка асосланган бошқа 

ўйинларни ташкил этиш ҳамда ўтказиш – 22,5 % га, меҳнатни муҳофаза қилиш 

қоидаларини бузиш – 17,7 % га, тақиқланган экинларни етиштириш – 6,9 % га, 

безорилик (жамиятда юриш-туриш қоидаларини қасддан менсимаслик, уриш-

дўппослаш, баданга енгил шикаст етказиш) – 1,8 % га ва транспорт воситаларини 

ўғирлаш – 1,0 % га ўсди.  

Даромадларни легаллаштириш, яъни мулк жиноий фаолият натижасида 

топилган бўлса, мулкка айлантириш ёхуд алмаштириш йўли билан унинг келиб 

чиқишига қонуний тус бериш – 11,5 % га ва йўл ҳаракати хавфсизлиги ёки 

транспорт воситаларидан фойдаланиш қоидаларини бузиш – 0,2 % га камайди. 

Безорилик – безорилик, яъни жамиятда юриш-туриш қоидаларини қасддан 

менсимаслик, уриш-дўппослаш, баданга енгил шикаст етказиш ёки ўзганинг мулкига 

шикаст етказиш ёхуд нобуд қилиш анча зарар етказиш билан боғлиқ ҳолда содир 

этиш (Ўзб.Респ. ЖК 277-модда). 

2-БЎЛИМ. ЎЗБЕКИСТОН РЕСПУБЛИКAСИДA ЖИНОЯТ 

СОДИР ЭТГAН ШAХСЛAР СОНИ 

 

Белгиланган даврда жиноят содир этган шахсларнинг умумий сони  

40 411 нафарни ташкил этди.  

Жиноят содир этган шахслар – ҳуқуқни муҳофаза қилиш органлари 

томонидан расман рўйхатга олинган, уларга нисбатан жиноят иши қўзғатилган 

шахслардир. 

Аниқланган ҳуқуқбузарлар орасида 32 717 нафар шахс (81,0 %) жиноий 

жавобгарликка тортилган. Уларнинг 3,9 % ини вояга етмаганлар ташкил этди. 

Ҳуқуқбузарлик содир этган аёлларнинг улуши 12,4 % ни ташкил этди. 

 

Ўзбекистон Республикасида жиноят содир этган шахсларнинг  

 сони ҳудудлар кесимида  

(2023 йил январь-июнь ойлари учун, киши) 

 

 

 

 

 

 

 

 

 

 

 

 

 

 

 

 

 

 

 

2023 йил январь-июнь ойларида ўтган йилнинг шу даврига нисбатан жиноят 

содир этган шахслар сони 972 нафарга ошган.  

Энг кўп жиноят содир этган шахслар Тошкент шаҳрида (6 523 нафар), кейин 

Фарғона (5 274 нафар) ва Тошкент (4 736 нафар) вилоятларида қайд этилган. Энг кам 

кўрсаткич Навоий (1601 киши), Сирдарё (1 056 киши) ва Хоразм (997 киши) 

вилоятларида, шунингдек, Қорақалпоғистон Республикасида – (1 380 киши) қайд 

этилган.  

Жиноят содир этган шахсларни ҳар 100 минг аҳолига нисбатан таҳлил 

қилганда республика пойтахти – 220,7 минг киши, Тошкент – 158,3 минг, Навоий – 

151,7 минг, Фарғона – 132,6 минг, Сирдарё – 117,8 минг, Наманган – 111,8 минг, 

Жиззах – 100,1 минг, Андижон – 92,2 минг ва Бухоро вилоятлари – 91,4 минг киши 

ҳисобида устунлик қилмоқда.  

 

Ўзбекистон Республикасида жиноят содир этган шахслар 

(тегишли йилнинг январь-июнь ойлари учун, киши) 

 

 

 

 

 

 

 

 

 

Ҳудудлар кесимида жинси бўйича жиноятлар содир этган шахслар  

 

Ҳудудлар кесимида жинси бўйича жиноятлар содир этган шахслар 

(2023 йил январь-июнь ойлари учун, киши) 

Жиноят содир этган шахсларнинг тоифалари бўйича тақсимланиши 

(тегишли йилнинг январь-июнь ойлари учун, бирлик) 

 

 

 

 

 

 

 

 

 

 

 

 

 

 

 

 

 

 

 

 

Жиноят содир этган шахсларнинг ёши бўйича тақсимланиши 

(2023 йил январь-июнь ойлари учун, киши) 

Жиноят содир этган шахсларнинг жиноят турлари бўйича ёш таркиби  

(2023 йил январь-июнь ойлари учун, киши) 

 

Жиноят турлари 

бўйича 
Жами 

улардан ёши бўйича: 

13-17  

ёш 

18-24  

ёш 

25-30  

ёш 

31 ёш ва 

катталар 

қасддан одам 

ўлдириш ва одам 

ўлдиришга уриниш 

178 6 25 27 120 

қасддан баданга 

оғир шикаст 

етказиш 

528 42 115 114 257 

номусга тегиш ва 

номусга тегишга 

уриниш 

146 20 40 32 54 

ўғрилик 4829 758 1268 905 1898 

талончилик ва 

босқинчилик 
515 72 204 118 121 

фирибгарлик 6882 68 669 1473 4672 

товламачилик 195 17 50 54 74 

безорилик 1945 190 521 532 702 

ўзлаштириш ёки 

растрата йўли 

билан талон-тарож 

қилиш 

4302 1 142 475 3684 

порахўрлик 540 2 36 90 412 

 

2023 йилнинг январь-июнь ойларида жиноят содир этганларнинг ёши бўйича 

таҳлил қилиш шуни кўрсатдики, қайд этилган ҳуқуқбузарларнинг умумий сонида 

энг катта улушни 31 ёш ва ундан катта ёшдаги фуқаролар – 63,4 % (25 596 нафар)ни 

ташкил этди. 25-30 ёш – 18,6 % (7 530 киши), 18-24 ёшлилар орасида кичик 

нисбатлар – 14,1 % (5 701 киши), 13-17 ёшлилар – 3,9 % (1 584 киши)дан иборат. 

Жиноят турлари бўйича 31 ёш ва ундан катта ёшдагилар орасида 18,3 % 

асосан фирибгарлик, ўзлаштириш ёки растрата йўли билан талон-торож қилиш – 

14,4 %. 25-30 ёшли ҳуқуқбузарлар орасида фирибгарлик – 19,6 %, ўғирлик – 12,0 %, 

безорилик – 7,1 % ни ташкил этган. 18-24 ёшлилар орасида энг кўп фирибгарлик 

11,7 %, ўғрилик 22,2 % ни ташкил этди. 13-17 ёшлилар ўртасида энг кўп ўғрилик 

(47,9 %) ва безорилик (12,0 %) содир этилган. 

Жиноят содир этган шахсларнинг жинси ва жиноят  

тури бўйича тақсимланиши  

(тегишли йилнинг январь-июнь ойлари учун, бирлик) 

 

 

 

 

 

 

 

 

 

 

 

 

 

 

 

 

 

 

 

 

 

2023 йилнинг январь-июнь ойларида жиноят содир этган аёлларнинг умумий 

сони 5 012 нафарни ташкил этди. Жиноят содир этган аёллар сонини таҳлил қилиш, 

ҳудудларда энг юқори даражада Фарғонада – 757, Тошкент вилоятларида –  

523 ва Тошкент шаҳрида – 850 нафар қайд этилганлигини кўрсатди. Паст 

кўрсаткичлар Хоразм (94 нафар аёл) ва Сирдарё (93 нафар аёл) ҳудудларида қайд 

этилган. 

Шу билан бир қаторда, эркак жиноятчилар сони 35 399 кишига етди. Эркак 

жиноятчиларнинг юқори даражаси Тошкент шаҳрида – 5 673, Фарғонада –  

4 517 ва Тошкент вилоятида – 4 213 нафарни ташкил этмоқда. 

2023 йилнинг январь-июн ойлари бўйича вояга етмаганлар орасида 

аниқланган шахслар сони таҳлили шуни кўрсатдики, уларнинг сони 2022 йилнинг 

шу даврига нисбатан 228 кишига кўпайган, 319 нафари 13-15 ёш, 1 265 нафари  

16-17 ёшлилардир. 

Жиноят содир этган вояга етмаганларнинг жинси бўйича тақсимланиши  

(2023 йил январь-июнь ойлари учун) 

 

 

 

 

 

 

 

 

 

 

 

Вояга етмаган шахс – ўн саккиз ёшга тўлмаган шахс. 

2023 йилнинг январь-июнь ойларида ҳуқуқбузарлик содир этган вояга 

етмаганлар сони 1 584 нафарни ташкил этиб, уларнинг умумий сонининг 3,6 % ини 

ташкил этди. Таҳлиллар вилоятлар бўйича вояга етмаганлар ўртасида содир этилган 

жиноятларнинг 9,7 % ини (153 нафар) қиз болалар томонидан содир этилганини 

кўрсатди. 

 

Вояга етмаганлар томонидан содир этилган жиноятлар 

(тегишли йилнинг январь-июнь ойлари учун, киши)  

 

2023 йилнинг январь-июнь ойларида  

2022 йилнинг шу даврига нисбатан жиноят 

содир этганлиги аниқланган вояга 

етмаганлар сони 16,8 % га, 2021 йилнинг 

январь-июнь ойларига нисбатан эса  

2,1 баробарга ошган. Вояга етмаганлар энг 

кўп Фарғона (173 киши), Наманган  

(68 киши) ва Тошкент (65 киши) 

вилоятларида, Тошкент шаҳрида (70 киши) 

қайд этилган. Шу билан бирга, Жиззах  

(15 нафар), Хоразм (14 нафар), Сирдарё  

(11 нафар), ва Навоий (8 нафар) 

вилоятларида энг кам ҳуқуқбузарлик содир 

этган вояга етмаганлар қайд этилган. 

1 584 кишидан 83,9 % и жиноий

жавобгарликка тортилган

Жиноят содир этган вояга етмаганларнинг ҳудудлар  

бўйича тақсимланиши  

(2023 йил январь-июнь ойлари учун, киши) 

 

 

 

 

 

 

 

 

 

 

 

 

 

 

 

 

 

 

 

 

 

2023 йил январь-июнь ойларида вояга етмаганлар томонидан 758 та ўғрилик, 

190 та безорилик, 68 та фирибгарлик, 72 та талончилик ва босқинчилик, 42 та 

қасддан баданга оғир шикаст етказиш, 20 та номусга тегиш ва номусга тегишга 

уриниш, 6 та қасддан одам ўлдириш жиноятлар содир этилган.  

Фарғона вилоятида жиноят содир этганлиги аниқланган вояга етмаганлар 

ичида ўғил болалар энг кўп кузатилмоқда – бу вилоятда умумий сонининг 5,7 % и, 

кейин Тошкент шаҳрида – 218 нафар (шаҳардаги ҳуқуқбузарлар умумий сонининг 

3,3 % и), Наманган вилоятида – 173 киши (5,2 %). Вояга етмаган қизлар ўртасида 

Фарғона вилояти – 36 нафар, Тошкент ва Наманган вилояти – 7 нафар билан 

устунлик қилмоқда. Хоразм, Жиззах вилоятлари ва Тошкент шаҳрида жиноят содир 

этган вояга етмаган қизлар йўқ. 

Номусга тегиш – зўрлик ишлатиб, қўрқитиб ёки жабрланувчининг 

ожизлигидан фойдаланиб, жинсий алоқа қилиш (Ўзб.Респ. ЖК 118-модда).  

Номусга тегишга уриниш жинсий алоқа билан якунланмайдиган номусга 

тегишга уринишдир. Бироқ, уринишнинг ўзи жиноят ҳисобланади. 

Вояга етмаганлар томонидан содир этилган жиноятлар  

(тегишли йилнинг январь-июнь ойлари учун, ҳолатлар) 

 

 

 

 

 

 

 

 

 

 

 

 

 

 

 

 

 

 

 

 

 

Вояга етмаганлар томонидан содир этилган жиноятлар бўйича 2023 йилнинг 

январь-июнь ойларида 2022 йилнинг шу даврига нисбатан талончилик 1,0 мартага 

камайган. Жиноятларнинг қуйидаги турлари бўйича ўсиш қайд этилди: қасддан 

баданга оғир шикаст етказиш 1,4 мартага, қасддан одам ўлдириш ва одам ўлдиришга 

уриниш 1,2 мартага, номусга тегиш ва номусга тегишга уриниш – 1,8 мартага, 

товламачилик – 3,4 мартага, ўғрилик – 1,0 мартага, босқинчилик – 2,4 мартага, 

фирибгарлик – 0,9 мартага ва безорилик – 1,7 мартага ўсган.  

Бундан ташқари, 2023 йил январь-июнь ойларида вояга етмаганлар бўйича:  

16 та гиёҳвандлик воситаларини ишлаб чиқариш ёки сотиш, 46 та ўлимга олиб 

келмайдиган йўл-транспорти ҳодисаси, 4 та валюта бойликларини қонунга хилоф 

равишда олиш ёки сотиш аниқланган. 

Жиноят содир этилган пайтда бандлиги бўйича вояга етмаганлар ўртасида 

1 345 нафар ўқиётганлар, 159 нафар ишчи, 37 нафар меҳнатга лаёқатли 

(ишламайдиган ва ўқимайдиганлар), 11 нафар ходим ва 32 нафар қишлоқ 

хўжалигида меҳнат қилаётганлар ҳисобга олинди. 

Статистик кўрсаткичларга изоҳлар 
 

 

Рўйхатга олинган жиноят бу – ҳуқуқни муҳофаза қилувчи органлар 

томонидан аниқланган ва расман ҳисобга олинган, жиноят қонунчилигида назарда 

тутилган ижтимоий хавфга эга хатти-ҳаракатдир. 

Жиноятларни таснифлаш – жиноятлар ўз хусусияти ва ижтимоий 

хавфлилик даражасига кўра: ижтимоий хавфи катта бўлмаган; унча оғир бўлмаган; 

оғир; ўта оғир жиноятларга бўлинади (Ўзб.Респ. ЖК 15-модда). 

Товламачилик – яъни жабрланувчи ёки унинг яқин кишиларига зўрлик 

ишлатиш, мулкка шикаст етказиш ёки уни нобуд қилиш ёхуд жабрланувчи учун сир 

сақланиши лозим бўлган маълумотларни ошкор қилиш билан қўрқитиб, ўзгадан 

мулкни ёки мулкий ҳуқуқни топширишни, мулкий манфаатлар беришни ёхуд 

мулкий йўсиндаги ҳаракатлар содир этишни талаб қилиш ёхуд жабрланувчини ўз 

мулки ёки мулкка бўлган ҳуқуқини беришга мажбур қиладиган шароитга солиб 

қўйиш (Ўзб.Респ. ЖК 165-модда). 

Қасддан баданга оғир шикаст етказиш бу – содир этилаётган пайтда ҳаёт 

учун хавфли бўлган қасддан баданга оғир шикаст етказиш натижасида кўриш, 

сўзлаш, эшитиш қобилиятини йўқотиш ёхуд бирон аъзонинг ишдан чиқиши ёки 

унинг фаолияти тамоман йўқолишига, руҳий ҳолатининг бузилишига ёки 

соғлиғининг бошқача тарзда бузилишига, умумий меҳнат қобилиятининг ўттиз уч 

фоизидан кам бўлмаган қисмининг доимий йўқолишига ёки ҳомиланинг тушиши 

ёхуд баданнинг тузалмайдиган даражада хунуклашишига сабаб бўлишидир 

(Ўзб.Респ. ЖК 104-модда). 

Пора олиш – яъни давлат органи, давлат иштирокидаги ташкилот ёки 

фуқароларнинг ўзини ўзи бошқариш органи мансабдор шахс томонидан шахсан ёки 

воситачи орқали моддий бойликларни амалга оширганлиги ёки бажармаганлиги 

учун моддий манфаатлар олиши ёки уларни била туриб қонунга хилоф равишда 

олиши, мансабдор шахс ўз хизмат мавқеидан фойдаланган ҳолда қилиши керак 

бўлган ёки қилиши мумкин бўлган муайян пора берувчининг манфаатларини кўзлаб 

ҳаракатни амалга ошириш (Ўзб.Респ. ЖК 210-модда). 

Ноқонуний экинларни этиштириш – маълум бир мамлакат ёки минтақада 

қонун билан тақиқланган ўсимлик экинларини этиштириш. Бу гиёҳванд 

ўсимликларни этиштиришни ўз ичига олиши мумкин. Ноқонуний экинларни 

этиштириш жиноят ҳисобланади ва қоидабузарликнинг оғирлигига қараб жарима, 

ҳибсга олиш ва ҳатто қамоққа олиш билан жазоланиши мумкин. 

Жиноий фаолиятдан олинган даромадларни легаллаштириш (ёки жиноий 

даромадларни легаллаштириш) - бу ноқонуний йўл билан олинган пул маблағларини 

инвестиция қилиш, кўчириш ёки қонуний манбаларга ўтказиш йўли билан қонуний 

кўринишдаги фондларга айлантириш жараёни. 


